განცხადება 
ნავიგაციის ფაკულტეტის დეკანისა და საინჟინრო ფაკულტეტის 
დეკანის არჩევნების გამოცხადების შესახებ

ბათუმის სახელმწიფო საზღვაო აკადემიის სენატის №24/2 (31.12.2019 წ.) გადაწყვეტილებით გამოცხადდა ნავიგაციის ფაკულტეტის დეკანისა და საინჟინრო ფაკულტეტის დეკანის არჩევნები.
კანდიდატთა რეგისტრაცია იწარმოებს 2020 წლის 17 თებერვლიდან 02 მარტის ჩათვლით, 10:00 საათიდან 18:00 საათამდე, აკადემიის საარჩევნო კომისიაში (ყოველდღე, ოფიციალურად დადგენილი უქმე და დასვენების დღეების გარდა). ფაკულტეტის საბჭოს მიერ, 2020 წლის 06 მარტიდან 12 მარტს, 18:00 საათამდე მოხდება შემოსული განცხადებების და წარმოდგენილი დოკუმენტების განხილვა. აღნიშნულ პერიოდში კანდიდატებს შეეძლებათ საარჩევნო აგიტაციის წარმოება.
2020 წლის 12 მარტს, 10:00 საათიდან 17:00 საათამდე, ნავიგაციის ფაკულტეტის საბჭოს მიერ ჩატარდება ნავიგაციის ფაკულტეტის დეკანის არჩევნები.
2020 წლის 13 მარტს, 10:00 საათიდან 17:00 საათამდე, საინჟინრო ფაკულტეტის საბჭოს მიერ ჩატარდება საინჟინრო ფაკულტეტის დეკანის არჩევნები.
დეკანის თანამდებობაზე ასარჩევად კანდიდატი უნდა აკმაყოფილებდეს შემდეგ კრიტერიუმებს:
ა)   უმაღლესი განათლება - დოქტორი, ან მასთან გათანაბრებული ხარისხი (ნავიგაციის ფაკულტეტისა და საინჟინრო ფაკულტეტის შემთხვევაში - არჩეული აკადემიური პერსონალი);
ბ)   საგანმანათლებლო დაწესებულებაში მუშაობის არანაკლებ 5 წლის გამოცდილება.
გ) უცხო ენის - ინგლისური ენის მინიმუმ B2 დონეზე ფლობა - ნავიგაციის ფაკულტეტის დეკანის კანდიდატისათვის.
დ) დეკანად შეიძლება აირჩეს ბათუმის სახელმწიფო საზღვაო აკადემიის შესაბამისი ფაკულტეტის პროფესორი ან ასოცირებული პროფესორი. 
კანდიდატმა საარჩევნო კომისიაში რეგისტრაციისათვის უნდა წარადგინოს:
ა) განცხადება, რომელიც უნდა აკმაყოფილებდეს „საქართველოს ზოგადი ადმინისტრაციული კოდექსის“ 78-ე მუხლის მოთხოვნებს. განცხადებას თან უნდა ერთვოდეს:
ბ)   უმაღლესი განათლების დამადასტურებელი  დოკუმენტის (დიპლომის) ასლი.
გ)   	პირადობის დამადასტურებელი მოწმობის ასლი;
დ)  	ავტობიოგრაფია/CV;
ე)   	ფაკულტეტის სტრატეგიული განვითარების გეგმა ქართულ ენაზე, ხოლო ნავიგაციის ფაკულტეტზე არჩევნებში მონაწილეობის შემთხვევაში - აგრეთვე ინგლისურ ენაზე;
ვ) 	  2 ც. ფერადი ფოტოსურათი, ზომით 3/4–ზე;
ზ) 	 დაკავებული აკადემიური თანამდებობის დამადასტურებელი დოკუმენტების ასლები;
თ)  ნავიგაციის ფაკულტეტის კანდიდატისათვის (სადაც დაგეგმილია ნავიგაციის ინგლისურენოვანი საგანმანათლებლო პროგრამების განხორციელება)  ინგლისური ენის ფლობის დამადასტურებელი დოკუმენტები (სერტიფიკატები ან/და სხვა დოკუმენტები, რომლებიც ადასტურებენ კანდიდატის მიერ უცხო ენის ფლობას მინიმუმ B2 დონეზე). ან გაიაროს გასაუბრება საზღვაო აკადემიის მიერ შექმნილ შესაბამის კომისიასთან;
ზემოთ მითითებული დოკუმენტების ასლები შესაძლებელია წარმოდგენილ იქნას ნოტარიულად დამოწმებული სახით ან გადაღებულ იქნას საარჩევნო კომისიის მიერ რეგისტრაციის პერიოდისათვის წარმოდგენილი დედნიდან. 

